
Мақола ба мавҷудияти унсурҳои бутпарастӣ дар мазҳаби монавиён бахшида шудааст. Монавия 

динест, ки дар асри III мелодӣ дар давраи салтанати хонадони сосонӣ, дар заминаи ислоҳи зардуштия 

ба майдон омад. Асосгузори ин дин Монӣ буд. Мазҳаби монавия аз Бобул то Самарқанд, аз Африқо 
то Туркистони Чин ва аз Ҳинду Тибет то Аврупо паҳн гардида буд ва таъсири зиёде ба динҳои 
насронӣ ва ислом гузоштааст. Он дар баробари меҳрпарастӣ аз динҳои ҷаҳонии гузашта мебошад. 
Унсурҳои бутпарастӣ ба монавия аз динҳои зардуштия, насронӣ, буддоия гузаштаанд. Рӯзона 
монавиён ба офтоб ва шабона ба моҳ саҷда мекарданд. Саҷда ба офтоб аз оини меҳрпарастӣ 
(митраизм) омадаст. Ибодати онҳо дар шакли бути дудаста буд, ки аломати фариштаи ҷондори 

осмониро ифода мекард. Тавре аз манбаъҳои хаттӣ бармеояд, суғдиён дар ибтидо бутпараст буданд. 
Эҳтимол меравад, ки як қисми унсурҳои бутпарастӣ ба пайравони монавия аз суғдиён гузаштааст. 
Аз дини насронӣ ба монавия салиб гузаштааст, ки онро дар бисёр ҷойҳо дидан мумкин буд. Салибҳо 
дар тангаҳо дучор мешаванд. Аз таълимоти насронӣ ҳамчунин кашидани расм дар матоъ, девор ва 
китобҳо омадааст.  

 

Ключевые слова: манихеизм, зороастризм, ислам, буддизм, христианство, идолы, язычество. 
Статья посвящена существованию идолопоклоннических элементов в манихестической религии. 

Манихеизм – религия, которая вышла на первый план в третьем веке нашей эры во времена правления 
Сасанидской династии, на основе зороастрийской реформы. Основателем этой религии был Мани. 
Отмечается, что секта манихеизма распространилась от Вавилона до Самарканда, от Африки до 
Китайского Туркестана и от Индо-Тибета до Европы и оказала большое влияние на христианство и 
ислам. Это похоже на благочестие мировых религий прошлого. Элементы идолопоклонства перешли 
в манихеизм из зороастризма, христианства и буддизма. Манихеисты поклонялись солнцу днем и 
луне ночью. Поклонение Солнцу происходит из митраизма. Подчеркивается, что они поклонялись 
двурукому идолу, который представлял собой знак живого небесного ангела. Согласно письменным 
источникам, согдийцы вначале были язычниками. Вполне вероятно, что некоторые элементы 
язычества перешли к последователям манихеизма от согдийцев. Крест был перенесен из 
христианства в манихеизм, и его можно было увидеть во многих местах. Кресты встречаются на 
монетах. Рисунок на ткани, стенах и книгах также исходит из христианского учения.  

 

Key words: manichaeism, zoroastrianism, islam, buddhism, christianity, idols, paganism. 
The article is devoted to the existence of idolatrous elements in the Manichestic religion. Manichaeism is a 

religion that came to the fore in the third century AD during the reign of the Sassanid dynasty, based on the 
zoroastrian reform. The founder of this religion was Mani. The manichaeism sect spread from Babylon to 
Samarkand, from Africa to Chinese Turkestan and from Indo-Tibet to Europe and had a great influence on 
christianity and islam. It is similar to the piety of the world religions of the past. Elements of idolatry passed 
into Manichaeism from zoroastrianism, christianity and buddhism. The manichaeists worshiped the sun 

during the day and the moon at night. Sun worship comes from Mithraism. Their worship was carried out in 
the form of a two-armed idol, which was a sign of a living heavenly angel. According to written sources, the 
Sogdians were originally pagans. It is quite possible that some elements of paganism passed to the followers 
of manichaeism from the sogdians. The cross was transferred from christianity to manichaeism, which could 
be seen in many places. Crosses are found on coins. The design on fabric, walls and books also comes from 
christian teaching.  

 

Монавия - таълимоти қадимаи динию фалсафӣ буда, дар асри III мелодӣ дар Шарқи Наздик ба 
вуҷуд омадааст. Дар асрҳои III-ХI то мулкҳои қитъаи Африка ва Чин паҳн ва рушд карда буд. Дар 
Рими қадим ва Византия таҳти таъқиби шадиди ашрофон ва масеҳиён қарор дошт. Дар давраи 
ҳокимияти арабҳо ҳамчун фирқаи мухолифи ислом мамнуъ эълон шуда буд. Дар Шарқи Наздик ва 
Осиёи Миёна ба муҳиту шароити мусоид дучор омада, як муддат инкишоф ёфта, дар асрҳои VIII-
IX ба дини давлатии уйғурҳо мубаддал гардид. 

Яке аз хусусиятҳои таълимоти Монӣ бутпарастӣ буд. Аз назари пайравони Монӣ бутҳои 
одамшакл таҷассумгар ва рамзи ҷирмҳои илоҳӣ – Офтоб ва Моҳтоб ба ҳисоб мерафтанд, ки 
тавассути онҳо инсон ба ҷаннат роҳ меёфт [2, с.479]. Тавре аз сарчашмаҳои хаттӣ бармеояд, 
суғдиён дар ибтидо бутпараст буданд. Ин ҳолат дар Самарқанд, ки дорои ибодатхонаи 
бутпарастон буд, мушоҳида мешавад [8,с.150]. Яке аз бандҳои созишномаи байни Қутайба ибни 
Муслим ва сокинони Самарқанд ба арабҳо додани бутхона ва оташкадаҳо буд. Вай аз онҳо 
ороишотро канда гирифта, худи бутҳоро оташ зад. Аз ин ороишот танҳо 50 ҳазор мисқол мехҳои 
тилло ва нуқрагин ёфт шуданд. Дар деҳаи Тавависи вилояти Бухоро, ки Қутайба ибни Муслим 
қарор дошт, «маъбади оташ ва олиҳа» мавҷуд буд. 

Бутҳое, ки суғдиҳо мепарастиданд, антропоморфӣ буда, намуди зоҳирии инсонро доштанд [7, 
с.195]. Тавре Наршахӣ маълумот медиҳад, сокинони Бухоро бутпараст буданд. То омадани арабҳо 
дар Бухоро муассисае бо номи «Бозори Моҳ» мавҷуд буд, ки он ҷо дар давоми сол 2 маротиба 
савдои бутҳо анҷом дода мешуд. Зеро аҳолии шаҳри Бухоро ба бутҳо ниёзи калон доштанд ва бо 
ин мақсад то 100 ҳазор дирҳам маблағ сарф мешуд. Дар раванди савдо худи ҳокими шаҳр, ки Моҳ 
ном дошт, иштирок менамуд [1,с.33]. Маълумоти мазкур оиди ба монавия пайрав будани аҳолии 
Бухороро то зуҳури ислом нишон медиҳад. 

Бутҳоро дар ибодатхонаҳои шаҳрҳои мухталифи Суғд ва Уструшана дидан мумкин буд. 
Сарлашкари араб Қутайба ибни Муслим вақте Пайкандро ба даст дароварда тороҷ намуд, аз яке 
бутхонаҳо буте ёфт, ки нуќрагин буд ва арзиши баланд дошт [1,с.50-51].  

Ҳокими Хатлон ал-Ханош ибни Сабл бо омадани арабҳо фирор кард. Бародари ӯ бо ҳамроҳии 
наздикони худ бутҳоро гирифта, ба Фарғона омада буд. Солҳои 738-739 Наср ибни Сайёр онҳоро 
ба Уструшана оварда, бутҳоро ба ибодатхонаҳо супорид. Дар Бунҷикат бутхонае амал мекард, ки 
онро арабҳо масљид карданд. Бо фармони афшини Уструшана Ҳайдар имом ва муаззини масҷид, 
ки бутҳоро партофтанд, ба тариқи ҳазор зарбаи қамчин ҷазо дода шуданд. Дар мурофиаи судии 
Бағдод афшинро барои саркашӣ аз қабули ислом маҳкум карда буданд. Дар ҷавоб ӯ изҳор дошт, 
ки бо ихшиди Суғд шартнома дар бораи озодии эътиқод дорад [14,с.72]. Ин ахбор аз наздик 
будани эътиқодоти аҳолии Суғд, Уструшана ва Хатлон огаҳӣ медод.  

Лашкаркаши араб ал-Ҷаҳм ибни Заҳр аз вилояти кӯҳии Буттам бутҳои тиллоиро ба даст оварда 
буд. Мутобиқи маълумоти мардумшиносон дар дараи Фондарёи болооби Зарафшон бутхона 
мавҷуд буд. Ин маконро Сардавон мегуфтанд. Дар яке аз ғорҳои деҳаи Такфон бутпарастон бо 
ибодат машғул буданд [10,с.74]. Бутро дар болои манораи ибодатхона мегузоштанд ва ба он тӯмор 
мебастанд. Ба ин ҷо аз шаҳрҳои дигар низ барои ибодат меомаданд. Ҳар касе, ки бутро аз дур 
медид, рӯ ба замин мекард ва то аз чашм дур шудани он сарашро намебардошт [8,с.250]. 

Аҷдодони сулолаи Қарахониён бутпараст буданд. Яке аз бутхонаҳоро Угулҷак Қадрхон, ки 
амаки Сатук Буғрохон буд, бунёд кардааст. Бутҳоро дар байни қавмҳои кӯчманчӣ ва муқимии 
Фарғона дидан мумкин буд [5,с.447;4,с.56]. Ҳайкалҳои сангини туркӣ, онҳоро балбалҳо мегуфтанд, 
монанди бутҳо буданд. Дар оромгоҳи Биттеппаи Сурхондарё мутааллиқ ба аҳолии муҳоҷиршудаи 
асрҳои VII-VIII дар водии Сурхондарё аломатҳои мазҳаби монавияро пайдо карданд [18, с.208]. 
Дар яке аз дахмаҳои ин қабристон сари бути аз гил сохташуда ёфт шуд, дар он аломатҳои чеҳраи 
инсон намудор буд. Дар мавзеи Оќтеппа (асрњои VI-VII сари бути калоне ба даст омад, ки рӯи 
курашакл дошт [17, с.68]. Дар шаҳраки Актобеи воҳаи Ӯтрор, наздикии деҳаи Чаян бути хурдакаки 
аз гаҷ ва гил сохташуда пайдо карданд. 

Аломати дигари ҳатмӣ ва ба худ хоси мазҳаби монавиён монавия кашидани расм дар матоъ, 
девор ва китобҳо буд. Ба ин услуб худи Монї, ки хеле рассоми моҳир буд, асос гузоштааст [7, 

с.192]. Ин анъана ба дигар динҳо хос набуд. Аз рӯи расмҳои деворӣ дар ибодатхонаи Панҷакент 
муаррихон ба хулоса омаданд, ки ин бино ба пайравони мазҳаби монавия мансуб буд [3, с.81]. 
Ҳамин гуна расмҳоро дар деворҳои ибодатхонаҳо дар Тахористон, аз ҷумла Дилбарҷин ва 
Аҷинатеппа, қасри шоҳони Хоразм, Самарқанд, Бухоро, Бунҷикат, Вахш, Кофарниҳон, ки ба 
асрҳои V-VIII тааллуқ доштанд, дидан мумкин буд.  

Унсури асосии санъати меъмории Хатлон расми шер – яке аз рамзҳои таълимоти Монӣ буд [6, 
с.131]. Осори санъати наққошию рассомӣ дар рӯйи косаҳо, кӯзаҳо, табақҳо, устадонҳои асрҳои VI-
VIII боқӣ мондаанд. Дар мавзеи Афросиёб тангаи ҳокими туркзабони Чоч ёфт шуд, ки дар даст 
салиб дошт. Ин аз эътиқоди насронӣ будани ӯ шаҳодат медиҳад [19, с.234].  

Расми салибро дар сиккањои њокимони Бухоро, Хоразм, Уструшана, Панљакент, Ӯтрор ва дигар 
шањрњои Осиёи Миёна то ҷоришавии дини ислом вомехӯрад. Аммо ҳамаи инро ба сифати аломати 
таълимоти масеҳӣ қабул кардан душвор аст. Зеро ин мазҳаб дар Осиёи Миёна ба таври оммавӣ 
паҳн нашуда буд ва маќоми расмиро доро набуд.  

Афшини Уструшана Ҳайдар бутпараст буд [14,с.70]. Номи афшинҳои Уструшана дар сиккаҳо бо 
забони санскритӣ оварда шудааст, ки ин нишони мазҳаби буддоӣ буд [15,с.35]. Афшинҳои 
Уструшана дар наздикии Бағдод қасре бо номи Матираи Самарра доштанд. Дар ин ҷо бутҳои 
қиматбаҳо, китоби муқаддаси бо сангҳои қиматбаҳо ва тилло оташпарастон оро додашуда ба даст 
омаданд. Дар қасри дигари афшин дар маҳаллаи Вазирия бут пайдо карда шудааст [14, с.72]. Дар 
чӯби кандакоришудаи қасри афшинҳо дар мавзеи Қалъаи Қаҳқаҳаи II-и Шаҳристон нақши 
хурмоҳои чорбарга ва салибҳои баробартараф ба назар мерасанд [11,с.77]. Дар ин ҷо як зарфи 
сафолии бо тасвири қатори моҳии шинокардаистода низ ёфт шуд, ки аз рамзҳои мазҳаби буддоия 
буд. Расми салиб ҳамчунин дар тангаҳои афшинҳои Уструшанаи тоислломӣ вомехӯрад. Онро 
муҳаққиқон амали сиёсии афшинҳои бупараст ва туркҳои пайрави масеҳият меноманд. Дар як 
қатор сиккаҳо расми афшин бо тасвири фил ва салиб мавҷуд аст [13,с.61]. Фил рамзи оини буддоия 
аст. Дар ин ҷо вай бо салиби насрониҳо якҷо омадааст. Чунин омезиш танҳо ба мазҳаби монавия 
хос буд, ки унсурҳои динии буддоия, зардуштия ва масеҳиятро ҳамҷо карда буд. Аз ин рў, расми 
салибро дар сиккањои тоисломии Осиёи Миёна эњтимол рамзи оини монавия буд, ки дар байни 
суѓдињо, бохтариён ва махсусан туркњо нуфуз пайдо карда буд. 

Дар Тирмиз биное тарҳи биное ёфтанд, ки ба асрҳои X-XII мансуб аст. Дар девори он расми 
салиб кашида шуда буд. Муайян карданд, ки он калисои масеҳӣ буд. Дар кӯзае, ки ба асрҳои IX-XI 
мансуб буда, дар Осорхонаи таърихи Ӯзбекистан нигоҳ дошта мешавад, тасвири салиб вуҷуд 
дорад ва дар мобайни он бандинаи сербарга кашида шудааст. Ин рамзи оини масеҳӣ буд. Аммо 
айнан ҳамин гуна рамзҳоро дар дини буддоӣ низ дидан мумкин буд. Вобаста ба ин ҳардуи ин 
тасвирҳоро ҳамчун яке аз шинохташ аз эҳтимол дур нест. Ақидае буд, ки ибодатхонаи Панҷакент 
эҳтимол ба монавиён тааллуқ дорад [3,с.63]. Дар расми ин маъбади дар чоряки якуми асри VIII 
тасвири олиҳаи чордаста бо гулчанбари бузурги дурахшон дар сар оварда шудааст. Тахмин 
меравад, ки ин олиҳаи оби дарёи Зарафшонро ифода мекунад. Бисёрдастии ин олиҳа дар 
парастиши сабиён ҳам вуҷуд дорад. Дар Панҷакент расми худозане ба даст омад, ки дар дастон 
рамзҳои офтоб ва моҳро дошта меистод. Дар санъати наққошӣ ва ҳайкалтарошии ин шаҳр тамоми 
сайёраҳои системаи офтобӣ таҷассум гардидаанд. Қаҳрамонони асосии наққошиҳои девории 
Панҷакент таҷассуми тасвирии худоёни Офтоб ва Моҳ буданд. Тасвири симои зане, ки дар пушти 
шер нишастааст, ҳамчун таҷассуми сайёраи Зуҳра тафсир мешавад. Ба санъати наққошии 
Панҷакенти чоряки аввали асри VIII расми Буддо мансуб аст. Дар болои дари яке аз хонаҳо 
ҳайкалчаи хурди Буддо гузошта шудааст [9, с.143]. 

Дар расмҳои девории ибодатхонаи Панчакент низ расми салиб ҳаст. Дар санъати рассомӣ ва 

наққошии Панҷакент тасвири тиркаш дар шакли салиб қобили таваҷҷуҳ аст. Ин расм ба салиби 
Уструшана монандӣ дорад. Хулоса, дар ибодатхонаи мазкур рамзњои се мазњаб – зардуштия, 
буддоия ва масеҳия мавриди истифода қарор гирифтаанд, ки хоси дини монавия буд. 

Дар маъбади шаҳри Самарқанд маҷмуаи қонунҳои бо забони туркӣ таҳияшуда мавҷуд буд. 
Онро ҳангоми мурофиаи судӣ ва таъини ҷазо истифода мебурданд. Дар ҳуҷҷатҳои суғдӣ ин 
ибодатхона «макони қонунҳо» номида шудааст [16, с.38]. Дар наққошиҳои девории Панҷакент низ 
тасвири фил ва инчунин тасвири Буддо мавҷуд аст. Дар яке аз утоқҳо бо ишораи абхямудра дар 
болои аркони дар сурати хурди Буддо гузошта шуда буд. Бо мақсади ороиши биноҳо дар девор 
расми гулро якҷоя бо расми ток иасвир мекарданд. Дар 2 хонаи ибодатхонаи Панҷакент расми 
худое тасвир шудааст, ки рақс мекард ва танаш ранги кабуд дошт. Ин ҳолат бо симои Шива аз 
маъбади ҳиндуҳо наздикӣ дошт. 

Дар қабристонҳои Тарази қадим (Ҷамбул) дафнҳо дар устадонҳои терракотӣ (асрҳои VII - IX) 
кашф карда шуданд. Дар паҳлӯи он ду симои одамӣ гузошта шудааст, ки тасвири иконографияи 
Сурия-Несторианӣ ва буддоӣ дар Ҳафтрӯд ва Туркистони Шарқиро ба хотир меорад. Ба ин тарз 
бо ҳам омадани унсурҳои мазҳабҳои масеҳӣ ва буддоӣ дар рафти дафни инсон марбут ба мазҳаби 
зардуштия танҳо дар доираи дини монавия шуда метавонист, ки дар он арзишҳои маънавии 3 
мазҳаб арзиши баробар доштанд. Дар «Таърихи Бухоро»-и Наршахӣ гуфта мешавад, ки «дар шаби 
ид, ки суннати қадим буд, оташи бузурге афрухтанд, ки аз он шарора парида, ба боми қасри ҳоким 
фуруд омад [1,с.37]. Ин маълумот одатан бо дини зардуштӣ алоқаманд аст. Мутобиқи маълумоти 
ал-Фахрӣ моҳпарастон бо анҷоми як маросими парастиши бут, дар моҳи нав дар ҳар моҳ дар 
болои боми хонаҳо оташ меафрӯзанд, ба Моҳ дуо мекарданд, асбобхои мусиқӣ навохта, дар назди 
бут мерақсиданд. Парастиши Моҳ ва бутҳо нишон медиҳад, ки ин ба эҳтимоли зиёд як маросими 
марбут ба монавия аст. Ҳамаи ин маълумотњо гувоҳӣ медиҳанд, ки дар ибтидои асрњои миёна 
монавия дар Осиёи Миёна паҳн шуда буд ва бисёр ёдгориҳои он замон, ки умуман зардуштӣ, 
насронӣ ва буддоӣ ба шумор мераванд, дар ҳақиқат ба монавиён тааллуқ дошта метавонанд. 
Ҳамаи ин маълумотҳо гувоҳӣ медиҳанд, ки дар ибтидои асрҳои миёна монавия дар Осиёи Миёна 
паҳн шуда буд ва бисёр ёдгориҳои он замон, ки умуман зардуштӣ, насронӣ ва буддоӣ ба шумор 
мераванд, дар ҳақиқат ба монавиён тааллуқ дошта метавонанд. 

